
GOUVÈNÈ CUOMO ANONSE NOUVO SISTÈM AVÈTISMAN INONDASYON REJYON NÒ 

 

Apwobasyon Konsèy NYS Canal Corporation lan lanse pwosesis pou nouvo sistèm ki pral bay kapasite 

previzyon inondasyon pi egzak ak rapid 

 

Gouvènè Andrew M. Cuomo te anonse jodi a Eta New York gen lentansyon kreye yon nouvo Sistèm 

Avètisman Inondasyon Rejyon Nò New York (Upstate New York Flood Warning System), ki pral pote yon 

kokenn amelyorasyon nan kantite, presizyon ak modelizasyon ak katografi previzyon pou nenpòt 

inondasyon ki pa rive nan tout rejyon basen vèsan enpòtan nan rejyon nò New York.  

 

“Nan ane ki sot pase yo, rejyon nò New York te viv kèk nan pi move inondasyon nan istwa eta a,” te 

deklare Gouvènè Cuomo. “Pa genyen ankenn pawòl sou yon chanjman radikal nan klima kap koze pi 

gwo siklòn yo gen mwens chans pou yo prevwa.  Nouvo sistèm avètisman sa pral gen yon valè san parèy 

pou pi byen prepare pèsonèl ijans onivo eta ak lokal, pou yo ka fasilite kominikasyon epi pi fè desizyon 

rapid, pi eklere, sou sa ki konsènen kontwòl dlo ak evakyasyon nan sitiyasyon ijans. Pwojè sa se yon lòt 

egzanp jan eta a ap aprann nan esperyyans pase epi pran aksyon pou garanti nou pi pare pou Lanati 

alavni.” 

 

Konsèy Canal Corporation lan te apwouve pwojè sa, anfonksyon apwobasyon finansman Federal 

Emergency Management Agency a, nan dènye reyinyon yo te fè nan dat 11 septanm 2013. Canal 

Corporation lan chwazi Riverside Technology, Inc. ak sou-konsiltan li yo pou dirije travay la akòz 

previzyon inondasyon mondyal yo ak long esperyans lokal idwolojik ak idwolik yo. 

 

Eta a soumèt yon Demann Sibvansyon Diminisyon Risk $8.5 milyon bay FEMA pou finansman sistèm 

avètisman inondasyon modènize ak amelyore a. 

 

Sistèm avètisman an pral kouvri twa basen vèsan -- Oswego River Basin, Mohawk River Basin, ak Upper 

Hudson River Basin -- nan 27 konte nan rejyon nò a, kote inondasyon se yon pwoblèm depi lontan ki pa 

janm fini. Antou, plis pase 13.000 mil kare pral kouvri. Depi lane 2006, twa fenomèn inondasyon separe 

(ete 2006, Siklon/Tanpèt twopikal Lee nan lane 2011, ak siklòn lotre jou nan ane 2013 yo) te koze dega 

nan pwopriyete prive ak enfrastrikti piblik yo te estime koute plizyè milye dola. Yon sistèm avètisman 

modèn ka diminye pèt pwopriyete ki rive akòz inondasyon nan yon pousantaj plis pase15%, ak plis 

benefis enpòtan ankò pou lavi ak sante moun.  

 

Sistèm avètisman inondasyon an pral itilize previzyon tan, plivyomèt, ak flivyomèt ki fenk enstale ak sa ki 

la deja nan avètisman inondasyon byen pwograme. Konsa, kominote lokal pral jwenn avètisman 

inondasyon pi egzak ki pral entegre ak kat sou entènèt pou montre zòn previzyon yo ak pwofondè 

inondasyon yo. Sekouris pral jwenn enfòmasyon pi detaye ak pi bonè sou  inondasyon kap vini pou yo ka 

evakye moun ak sove lavi. Rezidan ak biznis pral kapab ale sou entènèt nenpot lè pou wè ki zòn ki ka 

inonde ak ki gravite inondasyon an.  

 

Pou wè imaj sistèm avètisman inondasyon an, ale sou: 

http://www.governor.ny.gov/assets/documents/flood-graphic2.jpg 

Pou wè kat NYS Canal System lan, ale sou: http://www.governor.ny.gov/assets/documents/NYSCC-

flood-warning-system-map.pdf 

 

Sistèm avètisman aktyèl la, National Weather Service’s Advanced Hydrologic Prediction Service, gen 

limit kote previzyon egzak pa toujou disponib touswit. Pwopozisyon New York la pral amelyore anpil 

kantite, presizyon ak modelizasyon ak katografi previzyon pou ranpli anpil vid ki egziste nan basen sa yo. 

 

“Kominote yo ki sou sistèm kanal la esansyèl pou revitalizasyon rejyon nò New York. Nou dwe franchi 

tout etap yo pou pwoteje yo paske fenomèn tan vin pi move epi pi difisil pou prevwa,” te deklare 

Prezidan Thruway Authority ak Canal Corporation lan, Howard P. Milstein. “Nouvo sistèm avètisman an 

pral bannou kapasite pou fè sèlman sa atravè nivo preparasyon ak kominikasyon ki ogmante ant òganis 

gouvenman yol.” 

 

“Amelyore kapasite nou pou prevwa inondasyon vital pou pwoteje kominote nou yo pandan gwo siklòn 

sa yo,” te deklare Direktè Egzekitif Thruway Authority ak Canal Corporation, Thomas Madison. “Otorite 

onivo eta ak lokal bezwen zouti ak enfòmasyon ki nesesè pou diminye ris inondasyon nan yon mannyè 

kòrèk epi nouvo sistèm sa pral ba yo toulede.” 

 

“Nouvo sistèm avètisman an pral ede nou genyen yon avans sou inondasyon” te deklare Direktè Canal 

Corporation lan, Brian U. Stratton. “Nouvo zouti ki sou entènèt yo, otorite onivo eta ak lokal pral itilize 

yo, pa pral sèlman endike zòn ki gen chans pou inonde yo, men tou lè gwo dlo pral desann, sa kap 

bannou yon pi gwo kapasite pou prevwa ak minimize dega kap fèt toutan nan basen sa yo.” 

 

Komisyonè Department of Environmental Conservation, Joe Martens, te di konsa, “Eta New York ap pran 

aksyon konplè pou diminye ris inondasyon ak pou pwoteje kominote pandan siklòn ak inondasyon, epi 

sistèm avètisman sa pral yon eleman enpòtan nan travay sa. Gouvènè Cuomo pran angajman pou 

enplemante pwojè kontwòl ak diminisyon inondasyon ki pral garanti sekirite Nouyòkè pandan move tan 

epi ajans eta yo pral kontinye travay nan tèt ansanm pou ogmante pwoteksyon kont inondasyon pou 

fanmi, biznis ak fèm.” 

 

Yon fwa li fin apwouve, New York State Canal Corporation an pral jere pwojè a nan tèt ansanm ak anpil 

asosye onivo Eta ak Federal, tankou New York State Thruway Authority, New York State Department of 

Environmental Conservation, New York State Division of Homeland Security, National Weather Service, 

ak United States Geological Survey.  

